
Maiatzaren 12an, Eskolarteko Foroa egin zen Barakaldon 2025-2026

ikasturteari dagokiona, Eskolako Agenda 2030 programaren barruan.

Topaketaren helburu nagusia ikasturtean zehar kontsumo arduratsuaren,

elikagaien xahuketaren eta ingurumenaren zaintzaren inguruan garatutako

ekintza eraldatzailearen balorazio bateratua egitea izan zen, baita egun

berean egingo zen Udal Forora eramango ziren edukiak eta proposamenak

prestatzea ere.

Saioa taldeka antolatu zen, ikastetxe ezberdinetako ikasleak elkartuz.

Ikasleek sentsibilizazio-kanpainaren diseinuan eta garapenean bizitakoa

partekatu zuten, prozesuan izandako zailtasunak, sentimenduak eta

ikaskuntzak azalduz. 

Ondoren, etorkizunerako konpromisoak eta proposamenak adostu ziren,

udalerrian kontsumo arduratsuagoa sustatzen eta herritarren

kontzientziazioa indartzen jarraitzeko helburuarekin.

Guztira, udalerriko ikastetxe hauetako 58 ikaslek parte hartu zuten:

Alazne HLBHIP 

Antonio Trueba BHI

Beurko BHI 

Cruces BHI 

El Regato HLBHIP

Gurutzeta Eskola HLHI

La Inmaculada M.S.J.O. HLBHIP

Mukusuluba HLHI

Munoa HLHI

Minas BHI

Ntra Sra de Begoña HLBHIP

Ntra Sra del Pilar HLHI

Ntra Sra del Rosario HLBHIP

San Juan Bosco HLBHIP

Ekintza eraldatzailearen
prozesua

2024-2025 eta 2025-2026 ikasturteetan, Barakaldoko Eskolako Agenda

2030 programaren barruan, udalerriko ikastetxeek 12. GJHa landu dute:

Ekoizpen eta kontsumo arduratsuak. Bi ikasturte hauetan zehar garatutako

prozesuari esker, kontsumo ohiturekin, elikagaien xahuketarekin eta

herritarren kontzientziazioarekin lotutako problematikak aztertu dira, eta

ikasleek antzemandako erronkei erantzuteko ekintza eraldatzaile bateratu

bat diseinatu eta garatu da.

2024-2025 ikasturtean, ikasleek udal diagnostikoa egin zuten, udalerriko

hainbat gunetan ibilbideak eta behaketak eginez. Prozesu horren bidez,

kontsumo ohiturei, hondakinen sorrerari eta elikagaien aprobetxamenduari

lotutako hainbat erronka identifikatu zituzten, baita herritarren

kontzientziazio beharra ere.

Diagnostiko horretatik abiatuta, 2024-2025 ikasturtearen amaieran

egindako Eskolarteko Foroan, ikasleek sentsibilizazio-kanpaina bateratu bat

egitea erabaki zuten, herritarrengan kontsumo arduratsuaren inguruko

hausnarketa sustatzeko helburuarekin.

Ekimena Barakaldoko hainbat ikastetxek garatu dute, eta ikasleak prozesu

osoan zehar inplikatuta egon dira. Ikasturtean zehar, ikastetxe bakoitzak

hainbat material  sortu ditu —kartelak, bideoak eta bestelako baliabide

grafikoak—, kontsumo arduratsuaren, elikagaien xahuketaren eta

ingurumenaren zaintzaren inguruko mezuak zabaltzeko.

Azkenik, 2026ko maiatzaren 5ean, ikastetxe ezberdinetako ikasleak Clara

Campoamor kultur etxean elkartu ziren, egindako lanak modu bateratuan

aurkezteko. Bertan, sortutako kartelak, bideoak eta bestelako materialak

herritarrentzat ikusgai jarri ziren, udalerri mailako sentsibilizazio lana

indartzeko asmoz.



Proiektuak aukera eman du ikasleen parte-hartze aktiboa sustatzeko,

ikastetxeen arteko lankidetza indartzeko eta kontsumo arduratsuaren

inguruko kontzientzia handitzeko. Gainera, ekintza bateratu honen bidez,

ikasleek herritarrengana mezu argi bat helarazi dute: guztion ardura dela

kontsumo jasangarriago baten alde egitea eta ingurunea zaintzea.

Zailtasunak, sentimenduak
eta ikaskuntzak

Ekintza eraldatzailea planifikatu eta garatu bitartean, ikasleak zailtasunak

identifikatzen joan ziren, fase bakoitzean emozio desberdinak bizitzen, eta

prozesutik bertatik ikasten.

Zailtasunak

Talde-lana eta antolaketan zailtasun hauek aurkitu ditugu:

Talde komunikazioa eta ados jartzea. 

Taldekide guztien parte-hartzea eta konpromisoa lortzea. 

Entzunda sentitzea eta iritzi guztiak kontuan hartzea.

Lan banaketa eta denboraren antolaketa. 

Sormena eta komunikazioan zailtasun hauek aurkitu ditugu:

Mezua modu argian transmititzea. 

Gidoiak, leloak, kartelak eta materialak sortzea. 

Jendearen arreta erakartzea. 

Aurkezteko eta publikoan hitz egiteko urduritasuna. 

Baliabideak eta koordinazioan zailtasun hauek aurkitu ditugu:

Denbora falta.

Material teknikoen arazoak (kamera, audioa, mugikorrak…). 

Lehen aldiz kartelak edo kanpainak egitea. 

Beste ikastetxeekin edo adin ezberdinekin koordinazioa. 

DBHko ikasleen parte-hartze txikia.



Sentimenduak

Hasieran sentitu dugu:

Urduritasuna, lotsa eta beldurra. 

Zer espero ez jakitearen segurtasun gabezia.

Aspertuta edo galduta sentitzea momentu batzuetan.

Prozesuan zehar sentitu dugu:

Motibazioa, interesa eta gogoa handitzea. 

Taldean lan egitearen ilusioa. 

Frustrazioa eta nahasmena ados jartzeko edo lan kargagatik. 

Entzunda ez sentitzea batzuetan. 

Nazka edo inpaktua ingurumen arazoekin lan egitean. 

Txundituta eta harrituta sentitu gara ikasitakoarekin. 

.

Amaieran sentitu dugu:

Harrotasuna egindako lanagatik. 

Poza eta zoriontasuna proiektua aurrera ateratzeagatik. 

Lasaitasuna eta konfiantza handiagoa. 

Gure lana ikusgarri egitearen satisfazioa. 

Herria sentsibilizatzen lagundu izanaren sentipena.



Ikaskuntzak

Trebetasun pertsonalak ikasi ditugu, adibidez:

Talde-lana eta entzute aktiboa. 

Pazientzia eta errespetua lantzea. 

Jendearen aurrean hitz egiten ikastea. 

Antolaketa, komunikazioa eta lan banaketa hobetzea. 

Denboraren kudeaketa lantzea.
 

Sormena eta tresna berriak ikasi ditugu, adibidez:

Kartelak, pankartak eta materialak diseinatzea. 

Canva, QR kodeak, bideoak eta aurkezpenak prestatzea. 

Marrazketa eta sormen lana garatzea.

Ingurumenarekiko kontzientzia garatu dugu, adibidez:

Birziklapenaren garrantzia. 

Arropa berrerabiltzea eta kontsumo arduratsua. 

Tokiko kontsumoa eta produktu jasangarriak baloratzea. 

Elikagaien xahuketaren inguruko kontzientzia. 

Planetaren zaintza guztion ardura dela ulertzea. 

Gure ekintzek inguruan eta herrian eragina dutela ikastea.



Konpromisoa

Patioan erabiltzen ditugun bilgarrien kontsumoa
murriztea eta gure ingurukoak kontzientziatzea gure
eredua jarraitzeko.

Konpromisoak eta
proposamenak

Egindako lanaren ondoren, ikasleek garrantzitsutzat jotzen dute

komunitatean eragin positiboa duten ekintzak bultzatzea. Ildo honetan,

konpromiso hauek hartu dituzte beren gain, eta honako proposamen hauek

egin dizkiote Udalari:

Konpromisoa
Udalak eta beste elkarteek antolatzen dituzten
jardueretan parte hartuko dugu.2

Konpromisoa

Behar duguna bakarrik erosi, Fast Fashion-a ekidin,
eta arropa nondik datorren ulertu.3

Erabiltzen duguna bakarrik hartu (jateko, adibidez).
Hartzen duguna zaindu, berrerabili, birziklatu… eta
konposta egin ahal denean.

Konpromisoa4



Konpromisoa

Eskolako Agenda 2030en lanean jarraitu: ordezkari
izaten jarraitu edo ordezkari berriei laguntza eman.

Proposamena

Ibaia eta herriko espazioak garbi mantentzeko
neurriak: Ibaiaren garbiketari buruzko sentsibilizazio
kanpaina egitea, baranden azpialdean hesiak jartzea
eta kaleak eta ingurua zaintzeko ekintzak indartzea

1

Proposamena

Kutsadura murrizteko eta ingurunea babesteko
ekintza zehatzak: Sader enpresari neurri bereziak
ezarri, abandonatutako eraikinei erabilera berria
ematea, zuhaitz eguna antolatzeko eta ingurumena
zaintzeko jarduera praktikoak egitea.

2

Proposamena

Eskola eta auzoetan hondakinen kudeaketa
hobetzea: eskoletan konpost zaborrontziak jartzea,
arropa biltzeko kontainer gehiago, ontzi
berrerabilgarriak banatzea eta birziklapen eta
berrerabilpen ohiturak indartzea.

3

Proposamena

Ingurumen hezkuntza eta sentsibilizazioa zabaltzea:
Udalak ingurumenari buruzko tailerrak eskaintzea
herritar eta ikastetxeei eta herrian Eskolako Agenda
2030 proiektua zabaltzea.

4

Proposamena

Tokiko merkataritza eta kontsumo jasangarria
sustatzea: tokiko merkatua bultzatzea, gertuko
produktuen kontsumoa sustatzea.

Proposamena

Herritarren parte hartzea eta aisialdirako aukera
jasangarriak handitzea: eskolatik eta auzotik
kanpoko jarduera jasangarriak antolatzea (adibidez,
eskolak asteburuetan irekitzea jolasteko),
gazteentzako eta herritarrentzako proiektuak
ikusgarri egitea eta kalean bizi direnentzako edo
egoera txarrean daudenentzako aukerak eta arreta
hobetzea.

